
　也周子將教人以窮理之所自來不得不探天地之

　根萬化之原以爲言故名曰太極又以其形形而實

　無形也故曰無極而太極二程子將教人以體理之

　所實在則不得不就日用事物切近者以為言故曰

　道不離噐噐不離道二程子不言太極乃所以詳言

　太極之無徃不在也何也入孝出弟徐行後長即太

　極也桑麻菽粟日用飲食即太極也出門如賔承事

　如祭即太極也爲堯舜則揖遜爲湯武則弔伐爲禹

　則胼胝爲回則簟瓢即太極也去齊則接浙去魯則

　遲行爲乗田則牛羊茁爲委吏則㑹計當即太極也

